Kunsill Lokali Nadur 
                                                       Regolamenti Karnival 2008

KARNIVAL TAN-NADUR 2008

REGOLAMENTI

1.  INTRODUZZJONI

Is-sotto kumitat mwaqqaf fi ħdan il-Kunsill Lokali tan-Nadur jieħu ħsieb jħabbar il-ġranet, il-ħin ta’ l-attivitajiet tal-Karnival fin-Nadur u jniedi konkorsi għal dawk li jixtiequ jippartecipaw f'dawn l-attivitajiet.

L-organizzazzjoni ta' l-attivitajiet kollha tal-Karnival fin-Nadur tkun f'idejn Sotto Kumitat Organizzattiv maħtur apposta, mill-Kunsill Lokali tan-Nadur.

Kull partecipant huwa marbut b'kull decizjoni meħuda mill-Ġurija.  Kull decizjoni hija finali u bla ebda rikors għal appell.

Is-Sotto Kumitat Organizzattiv izomm id-dritt li jikkummissjona xi items li jidhirlu kemm qabel kif ukoll wara l-ħruġ tal-konkorsi.

Il-Premjijiet huma kollha mill-Ewwel sat-Tielet post f'kull kategorija.  Jistgħu pero jingħataw premjijiet ta’ konsolazzjoni jekk ikun hemm aktar minn tliet partecipanti f’katerogija.

F'kaz ta' ħsara bil-maltemp li jirrendi li Karru/Maskerun ecc ma jistax jieħu sehem fl-isfilata, kull partecipant jieħu kumpens ta’ mhux aktar minn 75% tat-Tielet premju.  Is-Sotto Kumitat Organizzativ jiddeciedi jekk l-"Item" tiħux parti jew le fl-isfilata.

Is-Sotto Kumitat Organizzattiv mhux responsabbli jekk membru ta' l-istess kumitat iwiegħed u/jew jikkommetti ruħu ma’ xi konkorrent/partecipant mingħajr il-permess ufficcjali tal-Kumitat.

Is-Sotto Kumitat Organizzattiv tal-karnival jista jimpedixxi "item" milli tieħu sehem fl-isfilata jew fil-kompetizzjonijiet minħabba li tista' tkun ta' periklu jew ta' għajb għall-Karnival.  F'kaz bħal dan il-partecipant jista’ jeħel ukoll multa u/jew penalitajiet oħra li jiġu iffissati mill-Kumitat.

Fl'-"items" kollha it-tema reliġjuza u politika hija pprojbita.  Is-Sotto Kumitat Organizzattiv izomm id-dritt li jirrifjuta kull tema jew disinn li jista' jmur kontra dan.  Fuq ebda karru jew item ma jista’ jintuza, jinxtorob jew ikun hemm xorb alkoħoliku.

Huwa pprojbit li jintuzaw xi annimali li jagħmlu parti mill-karru.  Annimali u tjur jistgħu jieħdu sehem biss fil-kategoriji Annimali bil-Kostum u Karettuni mzejna b’mod Karnivalesk.

Il-premijiet fil-kompetizzjonijiet kollha jistgħu ma jingħatawx jekk il-Ġurija jidhrilha li l-kompetituri ma humiex ta' livell mistenni.

Il-Kompetituri jew rapprezentant tagħhom jridu jattendu għal-laqgħat iffissati mis-Sotto Kumitat Organizzattiv meta jiġu mitluba.

Il-Kompetituri huma responsabbli għal xi ħsarat li huma jkunu għamlu lil xi terzi persuni.

Jingħataw premjijiet fi flus għall-ewwel, it-tieni u t-tielet post f’ kull kategorija.  

2.  KONKORSI
Konkors Numru 1:  Karrijiet

Premjijiet
Lm

L-ewwel
  Lm300.00

It-Tieni
  Lm250.00

It-Tielet
  Lm200.00

Il-qisien tal-Karrijiet

Għoli mhux iktar minn 5 metri (fiss) mill-art

Tul mhux inqas minn 4 metri (fiss) u mhux aktar minn 6 metri (fiss)

Wisgħa mhux aktar minn 3.5 metri (fiss)

Il-kelma (Fiss) tfisser li meta parti mill-item toħroġ Telescopic, meta din tingħalaq trid tkun mal-qies stabilit.

Il-karrijiet iridu jkunu jistgħu jduru mal-kantunieri u triqat ta' matul l-isfilata u l-enclosure.  Il-Kompetituri għandhom ir-responsabbilita' li jaraw li r-rotta minn fejn jgħaddi l-karru tagħhom tkun libera minn kull ostaklu.  F'kaz ta' diffikulta f'dan ir-rigward il-kompetitur għandu javza lis-Sotto Kumitat Organizzattiv sa ġimgħa qabel.

Fuq il-karru jrid ikun hemm mhux anqas minn persuna waħda b'kostum li għandu x'jaqsam mat-tema tal-karru.

Il-Karru jrid ikollu mhux anqas minn moviment mekkanizzat maġġuri.  Dan il-moviment jrid jiġi ndikat fid-disinn sottomess ma’ l-applikazzjoni.

Il-kostruzzjoni tal-karru trid tkun kemm jista' jkun magħmula mill-kartapesta.

Il-parti ta' quddiem fuq il-moħriet irid tkun imfassla b'mod li s-sewwieq ikollu veduta miftuħa.

Għal aktar sigurta' il-karru jrid ikun marbut ukoll b'katina wire-rope mal-moħriet.  (Min ma jkollux katina wire rope ma jitħallliex jieħu sehem fl-isfilata).

Il-karru jista' jiġi zviluppat f'kull forma barra dik magħrufa bħal kaxxa basta dan ma jkunx ta' tfixkil jew ta' ostaklu għall-isfilata, rotta ta' l-isfilata u fl-enclosure.  Jittieħdu passi dixxiplinarji kontra min bi pjan ħazin jinjora dan ir-regolament.

Materjal uzat minn xi snin qabel, kemm mill-istess kompetitur kif ukoll minn xi kompetituri oħra f'Karnivali oħra, m'huwiex assolutament ipprojbit sakemm dan il-materjal ma jkunx jifforma xi parti sostanzjali jew essensajli tal-karru, u l-karru, fit-totalita' tiegħu, ikun kompletament oriġinali.

Fil-konsiderazzjoni tagħha l-ġurija tibbaza r-rizultati tagħha fuq dawn l-aspetti: Movimenti, Briju Ferrieħi u Karnivalesk, Skema ta' Kuluri, Oriġinalita' tas-Suġġett, Interpretazzjoni tas-Suġġett, Ħila tax-Xogħol u Persuni Mlibbsa fuq il-Karru.

F'kaz li partecipant jipprovdi back ground sound ta’ l-item ipprezentat, dan is-sound irid ikun ta':


a)

Kwalita tajba


b)

Jiġi approvat mis-Sotto Kumitat Organizzattiv qabel il-




Karnival.


c)

Il-ħin tal-music ikun ta’ mhux aktar minn 5 minuti

Il-karru pprezentat jrid jinħadem b'tali mod li jiġi gawdut tul l-isfilata kollha u mhux biss fl-enclosure.

Fl'-"items" kollha it-tema reliġjuza u politika hija pprojbita.  Is-Sotto Kumitat Organizzattiv izomm id-dritt li jirrifjuta kull tema jew disinn li jista' jmur kontra dan.

Il-premijiet fil-kompetizzjonijiet kollha jistgħu ma jingħatawx jekk il-Ġurija jidhrilha li l-kompetituri ma humiex ta' livell mistenni.

Il-Kompetituri jew rapprezentanti tagħhom jridu jattendi għal-laqgħat iffissati mis-Sotto Kumitat Organizzattiv.

Il-Kompetituri huma responsabbli għal xi ħsarat li huma jkunu għamlu lil xi terzi persuni.

F’kaz li l-ġurija tirrakomanda li jingħata bonus għall-livell milħuq dan ma jkunx ta’ akter minn Lm25.

Kull karru jkollu d-dritt ta’ Lm30 bħala advance money għax-xiri taz-zebgħa.  Dawn jiġu mnaqqsa mill-premijiet.  

Konkors Numru 2:  Maskeruni – Sett ta’ Tlieta jew Izjed

L-ewwel
Lm100.00

It-Tieni
  Lm75.00

It-Tielet
 Lm 50.00

Kull Maskerun irid ikun ta’ mhux anqas minn metru tul.

Il-Maskerun jrid jiġi merfugħ u mhux jimxi fuq ir-roti.

Tfal taħt it-12-il sena ma jistgħux jerfgħu maskerun fl-isfilata.

Mill-irkoppa tas-saqajn ‘l isfel ir-reffieħ irid ikun mlibbes għas-suġġett tal-maskerun.

Fil-konsiderazzjoni tagħha il-ġurija tibbaza ir-rizultati tagħha fuq dawn l-aspetti: moviment, briju ferrieħi,u karnivalesk, skema ta' kuluri, interpretazzjoni tas-suġġett magħzul, ħila tax-xogħol, u oriġinalita tax-xogħol magħzul.

Kull sett għandu d-dritt ta’ Lm30 “Advance Money”.  Dawn jiġu mnaqqsa mill-premijiet.

Konkors Numru 3:  Karettuni Mzejnin B'mod Karnivalesk (Miġbud minn Bhima)

L-Ewwel
Lm50.00

It-Tieni
Lm40.00

It-Tielet
Lm30.00

Konkors Numru 4:  Kostumi tat-tfal (minn  5 sa 10 snin)

Il-ħin tal-kompetitur fl-enclosure ma jistax jaqbez minuta.  It tfal jikkwalifikaw għall-kompetizzjoni jekk jkunu għalqu 5 snin u ma jkunx  għalqu 11-il-sena sa l-aħħar ta’ Dicembru 2005.  Il-kostumi ta’ dan il-kompetizzjoni ma jistgħux ikunu l-istess kostumi li jieħdu sehem fil-kompetizzjoni ta’ zfin jew fiz-zfin (commissioned).

L-ewwel
Lm25.00

It-Tieni
Lm15.00

It-Tielet
Lm10.00

Konkors Numru 5:  Kostumi tal-Kbar (Minn 11-il sena ‘l fuq)
Il-ħin tal-kompetitur fl-enclosure ma jistax jaqbez minuta. .  Il-kostumi ta’ dan il-kompetizzjoni ma jistgħux ikunu l-istess kostumi li jieħdu sehem fil-kompetizzjoni ta’ zfin jew fiz-zfin (commissioned).

L-Ewwel
Lm25.00

It-Tieni
Lm15.00

It-Tielet
Lm10.00

Konkors Numru 6:  Raġel liebes ta' Mara Jew Vice-Versa

Il-ħin tal-kompetitur fl-enclosure ma jistax jaqbez minuta.   Sabiex issir din il-kompetizzjoni jrid ikun hemm minn l-inqas tliet  (3) partecipanti.

 L-ewwel
Lm25.00

It-Tieni
Lm20.00

It-Tielet
Lm15.00

Konkors Numru 7:  Danza tat-Tfal

Iz-zeffiena tal-kumpanija jridu jkunu mhux iżjed minn 13 (ma jkunux għalqu 13-il sena fis-27/01/08).  Il-ġurija tiġġudika l-kumpanija fuq: oriġinalita, oriġinalita tas-suġġett, danza, ħila ta’ xogħol u interpretazzjoni tas-suġġett.  Il-ħin ta’ danza ma jkunx inqas minn 4 minuti u mhux izjed minn 6 minuti.  Irrid ikun hemm mhux inqas minn 12 il-parteċipant fid-danza.

L-ewwel premju
Lm100.00

It-Tieni Premju
  Lm90.00

It-tielet Premju
 Lm80.00


Mir-raba post ‘l quddiem kull kompetitur ikun intitulat għall-premju ta’ Lm60.

Konkors Numru 8:  Kostum tad-Danza tat-tfal

Il-ġurija tiġġudika l-kostum tal-kumpanija fuq:  skema ta’ kuluri, oriġinalita’, ħjata u xogħol.

L-ewwel premju
Lm50.00

It-Tieni premju
Lm40.00

It-Tielet premju
Lm30.00

Konkors Numru 9:  Danza tal-Kbar

Iz-zeffiena tal-Kumpanija jrid ikollhom minn 13-il sena l’fuq magħluqa, fl-ewwel jum tal-Karnival.  Il-ġurija tiġġudika l-kumpanija fuq: oriġinalita, oriġinalita tas-suġġett, danza, ħila ta’ xogħol u interpretazzjoni tas-suġġett.  Il-ħin ta’ danza ma jkunx inqas minn 4 minuti u mhux izjed minn 6 minuti.  Irrid ikun hemm mhux inqas minn tnax (12) il-parteċipant fid-danza.

L-ewwel premju
Lm120.00

It-Tieni Premju
  Lm110.00

It-tielet Premju
 Lm100.00


Mir-raba post ‘l quddiem kull kompetitur ikun intitulat għall-premju ta’ Lm70.

Konkors Numru 10:  Kostum tad-Danza tal-kbar

Il-ġurija tiġġudika l-kostum tal-kumpanija fuq:  skema ta’ kuluri, oriġinalita’, ħjata u xogħol.

L-ewwel premju
Lm50.00

It-Tieni premju
Lm40.00

It-Tielet premju
Lm30.00

Konkors Numru 11:  Kumpanija Hilarious.

Iz-zeffiena tal-Kumpanija jrid ikollhom 10 snin magħluqa, fl-ewwel jum tal-Karnival.  Il-ġurija tiġġudika l-kumpanija, kostum, oriġinalita’, danza, ħila ta’ xogħol u interpretazzjoni tas-suġġett.  Il-ħin ta’ danza ma jkunx inqas minn 5 minuti u mhux izjed minn 6 minuti.

L-ewwel premju
Lm80.00

It-Tieni Premju
Lm60.00

It-tielet Premju
Lm40.00

Konkors Numru 12:  Annimali bil-Kostum.  (Ma tista’ ssir l-ebda moħqrija lill-annimal.)

L-ewwel premju
Lm 20.00

It-Tieni Premju
Lm 15.00

It-tielet Premju
Lm 10.00

Konkors Numru 13:  Miss Nadur Carnival.

Fil-ġranet ta’ qabel il-Karnival, f’ġurnata li tiġi ffisssatta mill-Kumitat Orġnizattiv, jittella’ l-Konkors Miss Nadur Carnival  Il-kompetituri jridu jkunu għalqu s-sittax-il sena sa’ l-20 ta’ Jannar 2008.

Ir-rebbieħa jingħataw:

L-ewwel premju
Lm 40.00

It-Tieni Premju
Lm 30.00

It-tielet Premju
Lm 20.00

Ir-rebbieħa jistgħu jiġu mitluba mill-Kumitat Organizzattiv biex jieħdu sehem f’diversi attivitajiet konnessi mal-Karnival biex jipprezentaw il-Karnival tan-Nadur.

3.  REGOLAMENTI ĠENERALI

DECIZJONIJIET TAL-KUMITAT

Kull partecipant jew konkorrent irid joqgħod għad-decizjonijiet kollha tal-Kumitat u tal-Ġurija magħzula, liema decizjoni tkun finali u bl-ebda rikors għall-appell.

Applikant ikun attwalment ġie magħzul sabiex jieħu sehem f'xi kompetizzjoni li għaliha jkun applika meta jircievi ittra ta' accettazzjoni mis-Sotto Kumitat Organizzattiv u jkun iffirma ittra ta' obligazzjoni mal-Kumitat.

Is-Sotto Kumitat Organizzattiv għandu d-dritt li jirrifjuta kwalunkwe applikazzjoni u kwalunkwe offerta.  L-accettazzjoni tal-partecipant u l-mod ta' kif din issir tkun taħt id-diskrezzjoni tas-Sotto Kumitat Organizzattiv mingħajr ebda obbligu sabiex tingħata spjegazzjoni.

Kull partecipant huwa obbligat li jobdi dawn ir-regolamenti kif ukoll xi direzzjonijiet oħra li jista' joħroġ is-Sotto Kumitat Organizzattiv.  Ksur ta' dawn ir-regolamenti u/jew direzzjonijiet oħra jistgħu jaslu għal multa fffissata mis-Sotto Kumitat Organizzattiv.

Dawn ir-regolamenti bl-ebda mod ma jnaqqsu l-obbligu tal-kompetituri li josservaw il-liġijiet tal-pajjiz.

Kull konkorrent/partecipant ikun marbut li jieħu sehem tul il-ġranet kollha tal-Karnival skond kif jiġi deciz mis-Sotto Kumitat Organizzattiv.  Rikompens xieraq jista' jiġi mogħti meta jintalab servizz aktar minn dak stipulat fil-kundizzjonijiet tal-Kategoriji.

Il-kumitat jista’ jagħti zieda ta' flus lil xi kompetitur/i jekk u meta l-ġurija tindika l l-livell milħuq minn xi kompetitur/i jkun għola mill-livell mistenni f'dak il-Konkors/i partikolari.

REGOLAMENTI OĦRA

Għall-isfilata u matul il-jiem tal Karnival, il-"Leader" u "Helpers" huma obbligati li jilbsu l-ID's maħruġa lilhom mis-Sotto Kumitat Organizzattiv.  In-numru ta' kemm jingħataw ID's u ta xi biljetti komplimentari jiġi iffissat mis-Sotto Kumitat Organizzattiv.

Il-kompetituri għandhom iwaħħlu f'post fuq quddiem u fejn jidher in-numru ta' l-"item tagħhom kif jidher fil-programm ufficcjali.  Dan in-numru jintbagħat mis-Sotto Kumitat Organizzattiv flimkien mad-dati u ħinijiet li fihom iridu jkunu prezenti.  Mingħajr dan in-numru ufficcjali ħadd ma jkun jista' jieħu sehem fl-isfilata.

Il-kompetituri kollha għandhom ikunu fil-post u fil-ħin stipulat lilhom mis-Sotto Kumitat Organizzattiv kemm għal dik li hija sfilata kif ukoll għal dawk li hu zfin.  Nuqqasijiet f'dan ir-rigward jistgħu jiġu ppenalizzati permezz ta’ multa ffissata mill-Kumitat Organizzattiv.

L-isfilata timxi skond ir-rotta li jiddetermina s-Sotto Kumitat Organizzattiv u bl-ordni ffissata minn qabel.  Nuqqasijiet f'dan ir-rigward ukoll jistgħu jiġu ppenalizzati permezz ta' multa ffissata mill-Kumitat Organizzattiv.

Kull kompetitur ikun responsabbli mill-imġieba ġenerali tal-membri tal-kumpanija.  Għalhekk jista' jiġi mmultat u riferut lill-Awtorita' Civili koncernata jekk xi ħadd jinqabad jagħmel ġesti mhux xierqa, igħid kliem baxx, jidgħi jew ikun taħt l-influwenza tax-xorb jew drogi.

Kull forma ta' logħob ta’ nar, ilma, gas tad-dmugħ jew ticpis ieħor specjalment fl-enclosure irid jiġi approvat minn qabel mill-kumitat.

F'kaz ta' maltemp jew tibdil ieħor mhux previst il-kompetituri huma obbligati li jobdu d-direzzjonijiet maħruġa mis-Sotto Kumitat Organizzattiv.

Il-partecipanti jridu jkunu residenti tan-Nadur (ID card b’indirizz fin-Nadur, fil-kaz tat-tfal l-ID card tal-ġenituri trid tkun fin-Nadur).  Fil-kaz tal-kompetizzjoni taz-zfin dawn iridu jkunu 50%+1 bl-I.D. card b’indirizz fin-Nadur.

Il-kompetituri jridu jieħdu sehem fl-isfilata f’ġurnata oħra tal-Karnival jekk il-Kunsill jiddiciedi li ssir sfilata.

Il-music għal ma l-items għandu jiġi provdut lill-Kunsill Lokali sa mhux inqas minn 10 ijiem qabel il-Karnival organizzat mill-Kunsill Lokali tan-Nadur.

Id-data ta' l-għeluq ta' l-applikazzjonijiet hija l-Erbgħa 31 ta’ Ottubru  2007.

​​​​​​​​​​​​​​​​​​​____________________________________________________________

